
AJD Tuna Limited (C — 26300)
V.

Direttur tal-Agrikoltura u s-Sajd u I-Avukat Generali,
illum il-gurnata maghruf bhala I-Avukat tal-Istat

II-Qorti:

1. Dan huwa provvediment wara talba maghmula mill-kumpannija
appellanti AJD Tuna Limited b’rikors taghha tat-3 ta’ Lulju, 2020%, li bih u
ghar-ragunijiet hemm imfissra, talbet li din il-Qorti thassar “contrario
imperio” d-digriet moghti minnha wagt is-smigh tat-30 ta’ Gunju, 2020, li
bis-sahha tieghu sabet li I-appell imressaq minn AJD kien mar dezert

minhabba n-nuqggas ta’ hlas fwaqtu tal-kawtela;

2. Rat it-Twegiba mressqa mill-intimati appellati fit-23 ta’ Lulju, 2020,
li biha u ghar-ragunijiet hemm imfissra, sehqu li din il-Qorti ma ghandhiex

tilga’ t-talba tal-appellanti;

3. Semghet ix-xhieda ta’ Joseph Cutajar u ta’ Charles Azzopardi dwar

ic-Cirkostanzi msemmija mill-appellanti fir-rikors taghha;

4. Semghet it-trattazzjoni tal-avukati tal-partijiet waqt is-smigh tal-10
ta Awwissu, 2020, fliema data halliet ir-rikors ghal-lum ghall-

provvediment;

Ikkonsidrat:

5. llli fdan il-kaz, johrog li AJD kienet appellat fid-19 ta’ Awwissu,
2015, minn sentenza moghtija mill-Prim’Awla tal-Qorti Civili fit-30 ta’ Lulju
ta’ dik is-sena fil-kawza fl-ismijiet premessi. L-intimati appellati lagghu n-
notifika tar-rikors tal-appell ta’ AJD ftit tal-jiem wara, u fis-7 ta’ Settembru,

2015, ressqu flimkien it-Twegiba taghhom ghall-imsemmi appell;

6. Illi l-appell tgieghed ghas-smigh tat-30 ta’ Gunju, 2020, b’digriet

tas-16 ta’ Gunju, 2020;

7. lIli AJD lagghet in-notifika tal-Avviz ghas-Smigh u l-avviz ghall-hlas
tal-kawtela fid-19 ta’ Gunju, 20202. Dakinhar li kellu jissejjah l-appell,
kemm rapprezentanti ta’ AJD u kif ukoll id-difensuri taghhom dehru
quddiem il-Qorti. ll-hlas tal-kawtela ma kienx ghadu sar u I-Qorti ghaddiet

biex taghti d-digriet tad-dezerzjoni waqt is-smigh;

8. llli AJD tressaq zewg ragunijiet ewlenin biex tfisser ghaliex nagset
li thallas il-kawtela tal-appell sa dakinhar tas-smigh: I-ewwel raguni hija
n-nuqqas ta’ siwi tan-notifika tal-Avviz tas-Smigh u tal-Hlas tal-Kawtela,
filwaqt li t-tieni raguni hija li, fkull kaz, in-nuqqas ta’ hlas kien il-frott “Zball
invin¢ibbli” min-naha tad-diretturi tal-kumpannija appellanti. Fl-ewwel
raguni, hija tghid i l-atti tal-Avviz thallew fidejn persuna li mhijiex
impjegata taghha, imma ta’ ditta li ghandha x'tagsam maghha. Fit-tieni
raguni, hija tghid li fiz-zmien li nhareg I-Avviz tas-Smigh u tal-Hlas tal-
Kawtela, AJD kienet “fl-aktar fazi krucjali tal-istagun fejn ikun gieghed
jiddahhal it-tonn fl-istabbilimenti taghha, operazzjoni |i jirrikjedi li I-
impjegat u d-dirigent taghha jqattghu hinijiet twal il-bahar jew barra mill-
ufficju fuq xoghol” u kif ukoll “billi d-diretturi meta eventwalment u
tardivament |-att wasal fidejhom huma hasbu li I-att u I-appuntament kien
jirreferi ghall-pro¢eduri li kienu ghadhom kemm intavolaw u ma giex
fmohhhom li dan kien jirreferi ghall-appell minnhom introdott hames snin

gabel’. AJD tgajjem ukoll l-argument li d-digriet tad-dezerzjoni jgib

2 Pag. 695 tergo tal-process

mieghu ksur tal-jedd taghha ghal smigh xieraq tal-kaz taghha quddiem
gorti u dan fid-dawl tas-siwi kbir tal-kaz, b’mod partikolari fejn jidhol id-

Dritt Komunitarju;

9. llli I-intimati, min-naha taghhom, iwarrbu dawn ir-ragunijiet billi
jghidu li n-notifika tal-Avviz saret tajjeb, kif kellha ssir u fiz-zmien mehtieg.
Jghidu wkoll li r-ragunijiet migjuba 'l quddiem minn AJD biex jippruvaw
jiggustifikaw in-nuggas ta’ hlas fwaqtu tal-kawtela jixhdu li AJD
tippretendi li tista’ tinjora r-regoli tal-pro¢edura u tipprova tohloq

prec¢edent perikoluz ghal min jabbuza bil-process dudizzjarju;

10. |l l-istitut tad-dezerzjoni huwa mahsub biex jippenalizza lil dik il-
parti fkawza (jew appellant) li ma tkunx geghda tmexxi bil-ghagal il-
procedura mibdija minnha, ghalkemm mhux mahsub la biex jorbot idejn
il-Qorti fl-appuntament tal-kawzi u langas biex isawwat lill-istess parti (jew

appellant, skont il-kaz) minhabba htigijiet amministrativi tal-Qorti®;

11. i fdanir-rigward, il-ligi taghmilha ¢ara li, fil-kazijiet li fihom jghodd,
in-nuggas ta’ hlas fwaqtu tal-garanzija ghall-ispejjez hija wahda mir-
radunijiet tassattivi li jgibu d-dezerzjoni tal-appell*. F’dan ir-rigward,

inghad li n-nugqgas ta’ hlas fwaqtu tal-kawtela jitfa’ fuq il-Qorti d-dmir li

8 Ara P.A. GCD 5.11.1999 fil-kawza fl-ismijiet Avukat Dottor Tonio Azzopardi
vs Victor Aquilina et
4 Art. 209(1) tal-Kap 12

tiddikjara dezert I-appell li jkun tressag®. Mhux hekk biss, imma t-thaddim
ta’ din ir-riperkussjoni radikali taf titwettaq ukoll jekk il-parti appellanti ma
tkunx formalment laqghet in-notifika tal-Avviz tas-Smigh, imma ssir taf bl-
appuntament tal-appell taghha u titnikker bla raguni tajba milli thallas il-

kawtela®;

12. i 1-Qorti taghraf li I-istess dispozizzjoni tal-ligi taghti zewg
eccezzjonijiet ghat-thaddim tad-dezerzjoni awtomatika billi taghti lill-Qorti
I-jedd li tikkonc¢edi lill-parti appellanti zmien qasir li fih tista’ ggib il-
garanzija kif irid I-Artikolu 249 tal-Kapitolu 12 tal-Ligijiet ta’ Malta’. Minn
gari tal-atti tal-kaz li lum ghandha quddiemha, din il-Qorti ssib li I-ebda
wahda miz-zew(g cirkostanzi mahsuba f'dak il-proviso ma jghoddu ghall-
kaz tallum, billi l-ammont tal-kawtela kien lahaq gie stabbilit mir-
Registratur sa minn gabel ma nhareg I-Avviz tas-Smigh, u billi n-notifika

tal-atti saret fi zmien bizzejjed gabel I-ewwel smigh tal-appell;

13. i hawnhekk il-Qorti tgis li I-argument migjub minn AJD dwar is-
siwi tan-notifika tal-Avviz tas-Smigh u tal-Alas tal-Kawtela mhuwiex
wiehed misthoqq. Mill-atti tal-kawza, johrog ¢ar li n-notifika tal-imsemmi
att saret fl-indirizz moghti mill-istess appellanti minn uffi¢jal ezekuttiv tal-

Qorti personalment. Hareg ukoll li I-imsemmija notifika saret aktar minn

5 App. Civ. 13.1.1998 fil-kawza fl-ismijiet Xuereb et vs Camilleri et (Kollez. Vol: LXXXI.ii.1)
6 Ara App. Civ. 10.5.2002 fil-kawza fl-ismijiet Maltacom p.l.c. vs Paul Caruana
7 Proviso tal-art 209(1) tal-Kap 12

ghaxart (10) ijiem gabel is-smigh tal-appell. Mix-xhieda ta’ Joseph Cutajar
(i laga’ ghandu n-notifika tal-Avviz) hareg ukoll li n-notifika tal-atti
gudizzjarji marbuta ma’ AJD u ma’ ditti jew kumpanniji ohrajn fil-Grupp,
issir fdak il-post. Xehed ukoll li malli nghata fidejh I-Avviz, hallih
imdendel biex jarawh id-diretturi. Dawn i¢-cirkostanzi Ikoll jixhdu li n-
notifika saret kif imiss. Fit-tieni lok, l-argument tan-nuggas ta’ siwi tan-
notifika jitwagga’ minn AJD innifisha billi, dakinhar li ssejjah I-appell dehru
zewq rapprezentanti taghha quddiem il-Qorti li kkonfermaw in-notifika, u
wkoll mir-rikors innifsu li fih AJD tghid li d-diretturi ma kellhomx zmien
bizzejjed minn dakinhar tan-notifika biex jikkomunikaw mal-avukati

taghhom u jirregolaw irwiehhom dwar il-hlas tal-kawtela;

14. i I-argument maghmul minn AJD [i kien ilha zmien twil tistenna
biex |-appell taghha jkun appuntat ma jibdel xejn mill-htiega li hija kellha
li, saz-zmien mitlub mil-ligi, twettaq dak li kellha taghmel biex tkun
fgaghda li tittratta I-appell taghha. Langas ma tara s-siwi tal-kumment li

l-appell taghha kien appuntat “minghajr ebda preavviz” ghal jum fil-qrib;

15. llli, ghal dak li jirrigwarda r-ragunijiet li AJD ssemmi biex tipprova
tiggustifika n-nugqas taghha li thallas f'waqtha I-garanzija tal-ispejjez tal-
appell taghha, il-Qorti ssib li dawn ir-ragunijiet ma jikkostitwux raguni
tajpa biex twassal ghall-ilqugh tat-talba taghha. Kemm minn dak i

jissemma fir-rikors u kif ukoll dak li xehed Charles Azzopardi (wiehed mid-

diretturi ta’ AJD), johrog ¢ar li n-nugqas ta’ hlas ma kien il-frott tal-ebda
“zball invin¢ibbili”, izda ta’ nuggas ta’ tmexxija tajpa mistennija minn
persuna ghagqlija fdak li jirrigwarda I-metodu tal-harsien tal-atti gudizzjariji
li tressaq hija nnifisha. 1z-zewg ragunijiet li AJD taghti — li langas huma
ghal kollox kompatibbli ma’ xulxin — u jigifieri li fiz-zmien relattiv kienet
imhabbta bis-shih fl-eqgel tal-istagun tad-dhul tat-tonn fl-istabbilimenti
taghha u |-fatt li ftit tal-jiem gabel kienet fethet proceduri ohra i d-diretturi
setghu hasbu li I-Avviz kien jirreferi ghalihom, bl-ebda mod ma jibdlu I-
fehma ta’ din il-Qorti li n-nuqqas ta’ hlas fwaqtu tal-garanzija gabitu b’idha
AJD nnifisha minhabba t-traskuragni tal-ufficjali taghha. Il-fatt li AJD
nnifisha tistqarr li hija midhla ta’ pro¢edimenti u ta’ litigazzjoni fdawn il-
Qrati hija xiehda bizzejjed li dan I-appell mhuwiex I-ewwel esperjenza
gudizzjarja taghha u ghalhekk hija jmissha taf X’irid isir u li dan irid isir

b'harsien ta’ dak li titlob il-ligi;

16. i I-Qorti taghraf li AJD targumenta li, bis-sahha tad-digriet tad-
dezerzjoni tal-appell taghha, I-appell taghha kellu jiegaf. Madankollu, I-
ilment taghha |li dak id-digriet gabilha hsara fil-jedd taghha ghal smigh
xieraq kien jista’ jkun jghodd kieku r-raguni li wasslet ghall-imsemmi

digriet ma kinitx gejja minn imgibietha stess;

17. i, b’Zieda ma’ dan, il-Qorti jidhrilha li l-att imressaq minn AJD

mhuwiex dak li kellha tingeda bih biex setghet taghmel talba bhal dik li

ghamlet. Fid-dawl tal-fatt li l-effett immedjat ta’ kawza li tkun marret
dezerta fl-istadju tal-appell huwa dak li s-sentenza appellata ssir gudikat?,
jidher ¢ar li dak I-istat ma setax jinbidel b’'talba maghmula b’rikors halli din
il-Qorti tagleb il-provvediment “contrario imperio”. Jekk AJD riedet tikseb
rimedju, il-ligi taghtiha li jaghmel dan bil-pro¢edura xierga u mhux b’rikors
biex din il-Qorti tibdel “contrario imperio” d-digriet li bih iddikjarat bhala
dezert l-appell imressaq minnha®. Digriet “contrario imperio” jista’
jinghata biss fejn il-kawza tkun ghadha tinstema’ u mhux fejn tkun saret
gudikat. Dan ifisser ukoll li, mqgar jekk AJD kellha raguni tajba, I-att li

ressqet biex ghamlet it-talba taghha ma kienx jiswa;

Decide

18. Ghal dawn ir-ragunijiet, il-Qorti geghda taqta’ u tiddeciedi billi:

Tichad it-talba tal-kumpanija appellanti u tikkonferma d-digriet ta’
dezerzjoni moghti waqt is-smigh tat-30 ta’ Gunju, 2020, bl-ispejjez

jithallsu mill-istess appellanti.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
mb

8 Art. 963(6) tal-Kap 12
9 App. Civ. 6.12.2002 fil-kawza fl-ismijiet Jesmond Sammut vs Peter Aquilina



